
(AUTO)DESTRUKCIJE - KUR'ANSKA PERSPEKTIVA

Sazetak

Specificno obiljeZje mentalne konstitucije ljudi i dzZina spram
drugih Allahovih stvorenja jeste sloboda volje. Kod covjeka, princip
slobodne volje manifestira se putem njegovog konstruktivnog ili
destruktivnog ponasanja spram sebe i(li) cjelokupnog okruzZenja.
Uzimajuci u obzir ishodiste volje, moglo bi se ustvrditi da je kvalitet
ponasajne komponentne covjeka srazmjeran kvalitetu njegovog
duhovnog Zivota. Odatle, potencijal destruktivnog ponasanja ljudi
odreden  je, pored djelovanja  okolinskih  stimulusa, i
korespondirajucom mentalnom strukturom, u cijoj profilaciji, prema
kur'anskom tekstu, fenomen tugjana igra ekstremno negativnu ulogu.

Zbog devastacijske prirode ovog fenomena, cilj naseg rada bio
je pojasniti kur'ansku perspektivu tugjana i trijade tugjan-istigna-
rudzu'un prisutne u suri El-'Alek. Realizaciji ovog zadatka pristupili
smo putem analize svake komponente pojedinacno, kao i njihovog
suodnosa u predmetnoj trijadi. U tom smislu, Kur'an casni istice
tugjan kao vrhovnu formu destruktivnog ponasanja, ciji duhovni
zametak jeste istigna (uobrazavanje neovisnosti). Nastala na matrici
iskrivljene autopercepcije, istigna inicira djelovanje van granica
Covjecnosti (tugjan). Da bi covjeka vratio u normalno stanje, Uzviseni
Allah kalibrira njegove duhovne lece opskrbljujuci ga informacijom o
ljudskoj prolaznoj biti (rudzu'un), koja, kao takva, ima kapacitet da
dokine funkcionalnost sprege istigna-tugjan. Za potrebe interpretacije
kur anskog teksta u ovom radu koristen je metodoloski pristup
utemeljen u spoju tradicionalnog i racionalnog tefsira (Halilovic,
2015) te metoda analize sadrzaja (Vujevic, 2002).

Kljuéne rijeéi: Kur'an, fugjan, neovisnost, iskusenja, smrt

Uvod

Jedna od temeljnih postavki kur'anske antropoloske misli
jeste i to da je Covjek Allahovo, dz. S., najodlikovanije bice,

obdareno neizbrojivim blagodatma. Komparativna prednost sinova
Ademovih ogleda se u tome da su pocas¢eni blagodatima kojima
druga stvorenja nisu. Tako, u specifi¢nosti ¢ovjekove pocaséenosti
spada i obavezivanje misijom namjesniStva na Zemlji. Taj posebni
ikram, pored toga Sto je privilegija, istovremeno je i velika
odgovornost. Druga bi¢a time nisu zaduZena i nece biti pitana za to.
Preuzimanje odgovornosti/emaneta vjere iznimno je tezak zadatak,
§to razumijemo iz rije¢i UzviSenog: "Mi smo nebesima, Zemlji i
planinama ponudili emanet, pa su se ustegli i pobojali da ga
ponesu, ali ga je preuzeo covjek — a on je, zaista, prema sebi
nepravedan i lakosmislen.” (Kur'an, 33:72).

Budu¢i da ovaj zadatak moze biti realiziran samo
posredstvom ibadeta, onda je razumljivo da sve ono §to narusava
integritet ¢ovjeka kao iskljuc¢ivo Allahovog, dz. §., roba neminovno
vodi destabilizaciji ¢ovjekove uloge na Zemlji. Zbog toga, pored
pocasti, Uzviseni Allah je u Kur'anu ¢asnom ukazao i na pojedine
konstitutivne nedostatke ¢ovjeka, koji, ako se razviju, mogu postati
prepreka na putu realizacije zadate misije. Na taj nacin Covjek je u
stanju prepoznati potencijalne opasnosti, tj. detektirati sve ono Sto
ga moze omesti u izvrSavanju preuzetog emaneta.

Osim toga, prihvatljivo je da Covjek, gubeéi odlike koje ga
¢ine insanom, gubi 1 vlastitu pocastvovanost nad ostalim
stvorenjima, spustajuéi se na nivo Zivotinje ili Sejfana’. Tematskom
analizom termina insan u Ku'ranu ¢asnom moguée je do¢i do svih
negativnih svojstava na koje upozorava Uzviseni Allah. Profesor
Halilovi¢ (2012) ve¢ je dao sumaran prikaz, uzevsi uobzir sva
referentna mjesta u Kur'anu ¢asnom. Mi ¢emo ovom prilikom
pokusati objasniti kakve opasnosti sa sobom nosi svojstvo obijesti
(b, taga), kojim je situacijski uvjetovano kvalificirana cijela
ljudska populacija (Kur'an, 96:6-8). Na tom putu, pribje¢i ¢emo
kontekstualnoj analizi klju¢nog termina (.-, faga) 1 njemu
pripadaju¢ih izvedenica (b, b, ol_xb taga, tagije, tugjan, ...).
Naime, pretpostavka je da semanticki suodnos svih varijacija
gornjeg leksema kroz cijeli kur'anski tekst nudi dostatnu
informativnu podlogu za razumijevanje specificne opasnosti (b,
taga) koja se vezuje za Covjeka (insan) opcenito u suri El-'Alek.
Osim toga, ¢ini se bitnim ne posmatrati prisustvo navedenog

! Za detaljnije informacije vidjeti: Kur'an, 7:179 i Kur'an, 114:4-6.

218



Zbornik radova Islamskog pedagoskog fakulteta u Zenici br. 15/2017.

termina (b, taga) izolirano od kraceg diskurzivnog konteksta —
niza od tri vezana ajeta (Kur'an, 96:6-8) — ve¢ u kompoziciji sa
referentnim ajetima pokusati zaokruzuti datu misaonu cjelinu.
Odatle, dodatni zadatak je pokusati dovesti u vezu klju¢ne termine
pomenutog diskursa (tugjan, istigna, rudz'un). TeziSte naseg rada je
na pojasnjenju koncepta tugjana pa je tome, razumljivo, najveéi dio
teksta posvecen. Fenomeni istigna” i rudzu'un (povratak, tj. smrt)
bit ¢e razmatrani u mjeri u kojoj ih je neophodno situacijski
pojasniti.

Tugjan (obijest) kao ultimativna forma dehumanizacije

Kako smo ve¢ napomenuli, potrebno je pribjeci analizi
pojmovnog niza trijade tugjan-istigna-rudzu'un, svakog od njih
ponaosob i1 u njihovoj meduzavisnosti, da bismo iscrpili nasim
kapacitetima trenutno dostupne poruke referentnog kur'anskog
teksta. A, polazna tacka nase analize jesu ajeti: "Uistinu, covjek se
uzobijesti (—k, jatga) ¢im se neovisnim (s, istagna) osjeti,
a Gospodaru tvome Ce se, doista, svi vratiti (—J, er-rudza’)!"
(Kur'an, 96:6-8)

Etimologija termina

Prema Mufticu (1997:880), terminsko jezgro kb, b, Jlik
(taga, tagije, tugjan) 1 njemu pridruzene izvedenice
podrazumijevaju sljede¢a znaCenja: prelaziti granicu, prevrsiti
mjeru, pretjerati, biti nepravedan, nasilan, okrutan, buntovan, Ciniti
nasilje, tlaciti, ugnjetavati, nabujati 1 izliti se (rijeka), bezbozan,
nepokoran, raskolnik, heretik, varalica, zavodnik, lazov, drznik,
uobrazenik, glupak, Carobnjak, vra¢, voda buntovnika, gorostas,
div, munja, grom, jauk.

Sumarno, to bi znacilo djelovati izvan normalnog toka stvari s
negativnim posljedicama, tj. ponad okvira pripadaju¢e mjere, uz
negativan konotativni prefiks. Ovaj znacenjski sukus nalazimo
prisutnim u ajetu: "Pogled mu nije skrenuo, nije prekoracio (b,

taga)." (Kur'an, 53:17) Takoder, - (taga) u kontekstu

? U Kur'anu &asnom termin istigna javlja se &etiri puta: (Kur'an, 64:6), (Kur'an,
80:5), (Kur'an, 92:8) i (Kur'an, 96:7). Referentni termin u jednom slucaju
(Kur'an, 64:6) odnosi se na UzviSenog Allaha, a u tri ostala (Kur'an, 80:5;
Kur'an, 92:8 i Kur'an, 96:7) na ljude.

opceprisutne harmonije u svijetu stvorenog, utemeljene u savrseno
preciznoj mjeri, predstavlja narusavanje ustanovljene ravnoteze u
vidu prekomjernosti: "Da ne prelazite granice (ks tatgav) u
mjerenju."” (Kur'an, 55:8).

Ibn Kesir (2002), tumaceéi ajet: "Mi smo vas, kad je voda
preplavila (4, taga) sve, u ladi nosili.” (Kur'an, 69:11), u naSem
radu tretirani termin razumijeva kao povecanje nivoa vode, §to se
uklapa u op¢i semanticki ambijent izrazen u prekomjernosti.

Mozda i najzorniji primjer date semanticke linije jeste
sljede¢a upotreba izvedenice termina - (taga): "Pa je Semud
unisten glasom strahovitim (i<l tagijeh).” (Kur'an, 69:5) Ibn
Kesir znacenje ovog termina ne ograniava samo na njegovu
akusticnu domenu, ve¢ prosiruje semanticki opseg na narusavanje
Zemljine tektonike. On kaZe da je is\U (fagijeh) "povik koji ih je
usutio i potres koji ih je umirio (ucinio ih nepokretnim, mrtvim)."
(Ibn Kesir, 2002:1419).

Prema tome, rijeC¢ je o pojmu koji oznaCava prelazak
odredene mjerne granice i1 ulazak u nedozvoljen, tj. nepripadajuci
prostor (koji se moze izraziti i kao takav razmatrati kroz duhovni,
deklarativni i(li) djelatni aspekt ljudskog bi¢a). Kako nas i sama
rije¢ prelazak orijentira, radi se o djelovanju koje podrazumijeva
okolnost da se izvjesnom radnjom nesto prebaci a ne podbaci,
dakle, odredenu prekomjernost, a ne nedomjerenost.

Tagut

Posebna vrsta prekomjernosti koju Kur'an ¢asni aktuelizira
jeste pridavanje osobina bozanstvenosti nekome drugom mimo
Uzvisenog Allaha. Takav odnos predstavlja priznavanje protezanja
granica stvorenjima i vodi u najvecu zabludu, jer im se pridaju
svojstva nadnaravnosti, koja im ne pripadaju. Kur'an ¢asni ova
lazna, izmiSljena boZanstva, koja predstavljaju vrhovnu formu
personifikacije pojma b (faga), kvalificira izrazom <« b (tagut):
"(...) Onaj ko ne vjeruje u Sejtana (b, tagut), a vieruje u Allaha
— drZi se za najcévrséu vezu, koja se nece prekinuti. (...) Allah je
zastitnik onih koji vjeruju i On ih izvodi iz tmina na svjetlo, a onima
koji ne vjeruju — zastitnici su Sejtani (w£LL, tagut) i oni ih odvode
sa svjetla u tmine; oni ¢e biti stanovnici DZehennema, oni ¢e u
njemu vjecno ostati.' (Kur'an, 2:256-257) Muhammed Asad

(Ataji¢, 2001) smatra da rije¢ et-tagut u prvom redu znac¢i nesto
¢emu se moli umjesto Allahu te, u skladu s tim, sve §to nekoga
odvracéa od Allaha i zavodi na stranputicu. Ovo pojaSnjenje
implicira vezu pojmova taga i tagut, zato Sto se stvorenju kao
ograni¢enom bicu pripisuju kvaliteti savrSenstva, Sto se naknadno
formalizira kroz razliCite vrste ibadeta. Osim toga, analizirajuci
prethodna dva ajeta, imam Kurtubi biljezi predanje u kojem
Dzevheri proS$iruje navedeno znacenje i veli: "Rije¢ et-tagutu, koja
je upotrijebljena u ovom ajetu, oznacava vraca, Sejtana i svakog ko
je voda zabludjelih." (Kurtubi, 2016) Zbog svega navedenog, op¢i
princip u sferi ibadeta, prisutan u svakoj epohi ljudske civilizacije,
bila je nedvosmislena instrukcija: "Mi smo svakom narodu
poslanika poslali: 'Allahu se klanjajte, a kumira (=s:Ls tagut) se

klonite!" (...)." (Kur'an, 16:36) Takoder, Kur'an ¢asni diskvalificira
mogucnost funkcionalne 1 islamski prihvatljive veze izmedu
vjerovanja i teznje za sudenjem pred tagutom. "Zar ne vidis one
koji tvrde da vjeruju u ono Sto se objavijuje tebi i u ono sto je
objavijeno prije tebe pa ipak Zele da im se pred Sejtanom (<Ll
tagut) sudi, a naredeno im je da ne vjeruju u njega. A Sejtan Zeli da
ih u veliku zabludu navede.” (Kur'an, 4:60) Razlog nemogucnosti
spomenute povezanosti 1 snazne distinkcije izmedu imana i
prihvatanja sudskih ingerencija taguta lezi u kur'anskoj postavci da
sud pripada samo Allahu Uzvisenom (Kur'an, 12:40), pa onaj koji
sebi pripisuje relevantnost i dozvoljenost principa sudenja koji
kontriraju Objavi, taj prekoracuje granicu koja mu je postavljena u
tom pogledu. Takav stav eksplicitno podupire poznati savremeni
komentator Kur'ana ¢asnog Sejjid Kutb. Tumaceci gornji ajet, Kutb
(1997) kaze da je cudna njihova deklaracija o vlastitom imanu dok
istodobno tu tvrdnju opovrgavaju ponaSanjem, tako §to ¢e se u
odlucujuéem trenutku ravnati prema nekoj drugoj instanci
odlucivanja, na¢inu Zivota ili autoritetu — "demonskoj sili" (tagutu),
koja ne crpi iz Objave 1 ne izvodi iz nje mjerilo ni poredak. Time
se, kaze dalje Kutb, toj sili pridaju bozanska svojstva.

Faraon — paradigma taguta

Nesumnjivo, najadekvatniji primjer taguta u netom
obrazlozenoj perspektivi personifikacije pojma b (taga) jeste
Faraon, neprijatelj Musaa, a. s. Na viSe mjesta u Kur'anu ¢asnom
termin b (faga) veze se za ovog velikog zlikovca, bilo da se

opisuje njegova li¢nost ili njegovi postupci. Tako, npr., Allah, dz.
$., kaze: "Idite faraonu, on se, doista, osilio (&, taga).” (Kur'an,
20:43), kao i: "Gospodaru nas, - rekose oni - bojimo se da nas
odmah na muke ne stavi ili da svaku mjeru zla ne prekoraci (—+L,
jatga)." (Kur'an, 20:45) U konkretnom slucaju, .- (taga) bi
podrazumijevalo prekoraciti ili odstupiti od granice koja covjeka
¢ini ‘abdom (robom) i za¢i u podrucje umisljanja/umisljene
neovisnosti o Gospodaru, ¢ak insinuacije nad¢ovjecnosti, kako ¢e
kasnije biti kroz primjere (Faraon) prezentirano. Mozda se u tome i
krije razlog leksickog pretpostavljanja termina ol_xb (fugjan)
terminu —s (kufr)’. Sam kufi (—s) moZe se realizirati unutar
granica pojma Covjecnosti, za razliku od tugjana (o —sb), koji
nuzno zahtijeva prelazak granica. Odatle, zdruzeni potencijal kufra
(~S) 1 tugjana (v —xb) daje posebno snaznu moguénost
destruktivnog djelovanja. U tom smislu, nevjenicki (kafirski) oL_xb
(tugjan), shvaéen kao pokusSaj nadhumanizacije s teznjom za
obozavanjem, najeklatantnije pokazao se u slucaju vladara Egipta
za vrijeme Musaa, a. s. Duhovno preplavljen tugjanom (Kur'an,
79:17), Faraon proklamira: "Ja sam gospodar vas najveci (...)!"
(Kur'an, 79:24) Predstavljanje Faraonove li¢nosti i djela kroz
duhovno-deklarativno-djelatni takt njegove obijesti (b, faga)
Kur'an ¢asni zaokruzuje rije¢ima: ""Zar ne znas sta je Gospodar tvoj
sa Adom uradio, sa stanovnicima Irema, puna palata na stubovima,
kojima ravna ni u jednoj zemlji nije bilo, i Semudom, koji je stijene
u dolini klesao, i faraonom, koji je Satore imao — koji su na zemlji
zulum (=L, tagav) provodili i poroke na njoj umnozili." (Kur'an,
89:6-12).

Posljedice tugjana

Zavrsni ajeti prethodnog kur'anskog odjeljka implicitno
sugeriraju povezanost tugjana 1 fesada (>—.). Buduéi da je
aktivnost na principima tfugjana ekvivalentna naruSavanju

postojeée harmonije u svijetu, direktna dunjalu¢ka posljedica
takvog djelovanja jeste fesad. U tom smislu Halilovi¢ (2012)

’ Naime, kad god se u istom ajetu nadu ovi termini, rije¢ tugjan prethodi rijeci
kufr. Vidjeti Kur'an, 5:64; Kur'an, 5:68 i Kur'an, 18:80.

smatra da ovdje tretirani kur'anski iskaz (Kur'an, 96:6-7) jasno
iznosi kako je nered (fesad) koji se pojavio na Zemlji nastao upravo
kao plod ¢ovjekove umisljene neovisnosti o Allahu i ispoljavanja
tugjana. Tako poremecéena svijest ide i korak dalje, pa pri susretu
sa pozivom u din (vjeru), suprotstavlja se i negira Objavu te tako
osnazuje vlastito nevjerstvo. "Semud je zbog obijesti svoje (Lslsib,

tagvaha) poricao.” (Kur'an, 91:11) Ibn Kesir (2002) navodi da je
Semud bio opak te nasilju i pokvarenosti sklon narod, pa je zbog
toga Allah dao da oni u srcima svojim ne povjeruju u Objavu s
kojom im je doSao poslanik Salih, a. s. U skladu sa istovjetnom
matricom, spustanje Objave prouzrokuje u srcima jevreja pojacan
tugjan 1 kufr, kao 1 sklonost ka ¢injenju fesada na Zemlji. "Jevreji
govore: ‘Allahova ruka je stisnuta!’ Stisnute bile ruke njihove i
prokleti bili zbog toga sto govore! Ne, obje ruke Njegove su
otvorene, On udjeljuje koliko hoce! A to Sto ti objavijuje Gospodar
tvoj pojacat ¢e kod mnogih od njih zabludu (ol_sb tugjan) i
nevjerovanje. (...) Oni nastoje da na Zemlji smutnju prave, a Allah
ne voli smutljivce.” (Kur'an, 5:64)

Kruna svih negativnih posljedica za protagoniste ove
vjerovatno najopasnije duhovne bolesti, koju 1 prethodni ajet sadrzi,
jeste Allahova srdzba i prokletstvo. "O sinovi Israilovi, (...) Jedite
ukusna jela kojima vas opskrbljujemo i ne budite u tome obijesni
(—=ks; tatgav) da vas ne bi snasla srdzba Moja; a koga snade
srdzba Moja — nastradao je!" (Kur'an, 20:80-81) Osim toga, Kur'an
Casni, kroz iznimno impresivan primjer dunjalucke kazne i prijetnje
ahiretskom, ilustrira stanje onih koji ibadet ¢ine tagutu. "Reci:
‘Hocete li da vam kaZem koji su gori od takvih i koje ¢e Allah jos
teze kazniti? Oni koje je Allah prokleo i na koje se rasrdio i u
majmune i svinje pretvorio, oni koji su se Sejtanu (<wslk, tagut)
klanjali — njih ceka najgore mjesto, jer oni su najdalje s pravog
puta odlutali.’” (Kur'an, 5:60) Specifikum ove situacije jeste
izvjeStaj o strasnoj metamorfozi grupe koja je svoj tugjan
ispoljavala kroz formalni i otvoreni ibadet tagutu.

Zbog dosljednosti u svom tugjanu, pojedinci i narodi bivaju
osudeni na kontinuirano lutanje, zabludu i dezorijentiranost. Vise
kur'anskih iskaza podrzava ovo videnje. Za ovu priliku navodimo
sliedeée: "Allah njih izvrgava poruzi i podrzava ih da u svom
nevjerstvu (ol_ib, tugjian) lutaju.” (Kur'an, 2:15); "I da Mi srca
njihova i oci njihove ne¢emo zapecatiti, i da nece vjerovati kao sto

ni prije nisu vjerovali, i da ih necemo ostaviti da u zabludi (oL,
tugjan) svojoj lutaju smeteni?" (Kur'an, 6:110), kao i: "Koga Allah
u zabludi ostavi, niko ga ne moze na pravi put uputiti! On Ce ih
ostaviti da u nevjerstvu (ol_sb, tugjan) svojem lutaju.” (Kur'an,
7:186).

Primjer ovosvjetskih - drastitno negativnih - posljedica
ponaSanja utemeljenog na relaciji istigna-taga jeste slucaj vlasnika
jedne basce, koji se spominje u suri El-Kalem. Oni nisu marili za
Allaha, smatrali su da je sve $to imaju plod njihovih ruku i da
siromasima ne treba biti dozvoljen pristup njihovim vrtovima. Sve
to rezultiralo je uniStenjem njihovih zasada, ¢iji prizor je inicirao
medusobno jadikovanje i priznanje vlastite zabludjelosti. "I onda
pocese jedni druge koriti. 'Tesko nama!" — govorili su -, 'mi smo,
zaista, obijesni bili (.4, tagin)." (Kur'an, 68:30-31)

Na kraju naSe rasprave o posljedicama tugjana iznijet c¢emo
ahiretski ishod onih ¢ije je duhovno stanje u Kur'anu ¢asnom
markirano obijes¢u. UzviSeni Allah je za takve pripremio
Dzehennem, na $to ukazuju sljedeéi kur'anski argumenti: "A/i, toga
Dana oni ¢e se sasvim prepustiti i jedni drugima prebacivati: Vi
ste nas varali’ — ‘Nismo’ — odgovorit ¢e -, ‘nego vi niste htjeli
vjerovati, a mi nikakve viasti nad vama nismo imali, obijestan
(e, tagin) narod ste bili.”" (Kur'an, 37:26-30); "Eto toliko! A
one koji budu zlo cinili (o4, tagin) ceka najgore prebivaliste:
DZehennem, u kojem ce gorjeti; a grozne li postelje!" (Kur'an,
38:55-56); "DzZehennem ce zasjeda postati, nasilnicima (c£lb,

tagin) mjesto povratka — u kome ¢e zauvijek ostati.” (Kur'an, 78:21-
23), kao 1: "Dan kada se covjek bude sjecao onoga Sto je radio i
kad se DzZehennem svakome ko vidi bude ukazao, onda ¢e onome
koji je obijestan bio (£, taga) i Zivot na ovom svijetu vise volio
Dzehennem prebivaliste postati sigurno."” (Kur'an, 79:35-39)"

Tugjan i vjernici

lako citirani kur'anski stavei fugjan vezu za nevjernike, ove
opasnosti nisu liSeni ni vjernici. Na to upucuje gramaticka funkcija
odredenog c¢lana "el", prisutnog uz termin insan u ajetu-vodilji
naseg rada (Kur'an, 96:6), koja u arapskom jeziku, pored znacenja

* Vidjeti jo§ Kur'an, 37:26-30 i Kur'an, 38:55-56.

poznatosti, ukljucuje i sveobuhvatnost. To, onda, podrazumijeva da
svaki covjek, bez obzira na temeljnu vrijednosnu orijentaciju (iman
ili kufr), ima potencijal da pri sebi razvija i iskazuje kroz razli¢ite
forme obijest (ol_sb, tugjan). Zbog toga se u formi imperativa
vjernicima  zabranjuje  kontaminiranje =~ duhovnog  Zivota
posredstvom tugjana: "Ti idi pravim putem, kao 5sto ti je naredeno,
i nek tako postupe i vjernici koji su uz tebe, i obijesni (—ik;

tatgav) ne budite, jer On dobro vidi ono sto radite.” (Kur'an,
11:112)

IskuSenja - sredstvo percepcijske rehabilitacije u funkciji
reaktivacije humaniteta

U skladu sa ajetom koji slijedi (Kur'an, 96:7), tugjan se javlja
u situaciji kada ¢ovjek umisli da je neovisan (istigna’) o Allahu.
Bez obzira na to da li pojasnjenje tugjana vezivali za nevjernike ili
vjernike, mora se imati na umu da je sustinska pozicija svakog
covjeka spram Allaha Uzvisenog okarakterizirana teminom ‘abd
(rob). U tom smislu, kao posebno znacajna za razumijevanje
ishodisnih sila tugjana, nadaje se postavka prema kojoj je temeljna
konstitutivna odlika svakog roba ('abd) ovisnost u odnosu na svoga
Gospodara. Ova relacija opisana je u Kur'anu ¢asnom na sljedeci
nacin: "O ljudi, vi ste siromasi, vi trebate Allaha, a Allah je
nezavisan i hvale dostojan." (Kur'an, 35:15) Apsolutna neovisnost
svojstvena je, dakle, samo UzviSenom Allahu, dok se posredstvom
principa vlasti/vlasnistva® identificira apsolutna ovisnost stvorenja
o Stvoritelju.

> Ovdje je neophodno uzeti uobzir da se u nasem radu manifestativni karakter
pojma istigna (neovisnost) ne tretira u odnosu na ljude (relacijska horizontala),
ve¢ u odnosu na Uzvidenog Stvoritelja (relacijska vertikala). Stavige,
konstitutivni izvori islama poticu na istigna spram ljudi, kao Sto je slucaj sa
hadisima: "Cast vjernika je njegovo klanjanje u noci, a njegova moé (ugled ili
slava) je njegova neovisnost (nepotrebnost) od onoga sto je u rukama drugih
ljudi." (Arif, 2000:144); "Budite neovisni od ljudi i ne traZite cak ni misvak (...)."
(Arif, 2000:42); "Moj Allahu, molim Te za uputu i bogobojaznost, moralnu
Cistotu i neovisnost (od ljudi)." (Arif, 2000:58) U gornjim hadisima rije¢
neovisan uzeta je kao znacenjski ekvivalent za termine istigna i gina (-£)
prisutne u izvornim verzijama na arapskom jeziku.

® Py neka je hvalien Onaj u Cijoj je ruci viast nad svim, Njemu éete se vratiti!”
(Kur'an, 36:83)

